
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան՝ Հայաստանի Հանրապետության կառավարությունը որոշում է.

1.Արձակագիր Լևոն Խեչոյանի բուժումը Գերմանիայի Դաշնային Հանրապետությունում իրականացնելու նպատակով Հայաստանի Հանրապետության առողջապահության նախարարությանը 2013 թվականի երկրորդ կիսամյակում հատկացնել 20 000 եվրոյին համարժեք Հայաստանի Հանրապետության դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին  (բյուջետային ծախսերի տնտեսագիտական դասակարգման («Այլ նպաստներ բյուջեից» հոդվածով):
2.Ռեժիսոր Արմեն Մազմանյանի բուժումը Գերմանիայի Դաշնային Հանրապետությունում իրականացնելու նպատակով Հայաստանի Հանրապետության առողջապահության նախարարությանը 2013 թվականի երկրորդ կիսամյակում հատկացնել 10 000 եվրոյին համարժեք Հայաստանի Հանրապետության դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին  (բյուջետային ծախսերի տնտեսագիտական դասակարգման («Այլ նպաստներ բյուջեից» հոդվածով):
3.Հայաստանի Հանրապետության առողջապահության նախարարին` սույն որոշման 1-ին կետում և 2-րդ կետերում նշված գումարը օրենքով սահմանված կարգով կնքված նվիրատվության պայմանագրի հիման վրա փոխանցել Լևոն Խեչոյանի և Արմեն Մազմանյանի օրենքով սահմանված կարգով լիազորած անձանց հաշվեհամարներին` բուժման համար կատարված  ծախսերը փոխհատուցելու համար: 
                                             ՀԻՄՆԱՎՈՐՈՒՄ 

Նախագծի ընդունումը պայմանավորված է ժամանակակից հայտնի արձակագիր Լևոն Խեչոյանի և ռեժիսոր Արմեն Մազմանյանի Գերմանիայի Դաշնային Հանրապետությունում իրականացվող բուժման ծախսերը փոխհատուցելու անհրաժեշտությամբ:

Անհրաժեշտ գումարը, ըստ կատարված հաշվարկների, կազմում է  համապատասխանաբար 20000 և 10000 եվրոյին համարժեք  դրամ: Նկատի ունենալով, որ Լևոն Խեչոյանը և Արմեն Մազմանյանը գտնվում են բուժման մեջ` Գերմանիայի Դաշնային Հանրապետությունում`  նախագծով նախատեսվում է նվիրատվության պայմանագրերի հիման վրա գումարը փոխանցել հիշյալ անձանց լիազորած անձանց` նրանց միջոցով համապատասխան վճարումները իրականացնելու համար:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

Հայաստանի Հանրապետության առողջապահության նախարարությանը գումար հատկացնելու մասին Հայաստանի Հանրապետության կառավարության որոշման ընդունմամբ պետական բյուջեի ծախսերը կավելանան 30000 հազար եվրոյին համարժեք դրամով:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

Հայաստանի Հանրապետության առողջապահության նախարարությանը գումար հատկացնելու մասին Հայաստանի Հանրապետության կառավարության որոշման  նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

  ՀՀ ԱՌՈՂՋԱՊԱՀՈՒԹՅԱՆ 
   ՆԱԽԱՐԱՐ`                                                                   ԴԵՐԵՆԻԿ ԴՈՒՄԱՆՅԱՆ

